
Mavzuning dolzarbligi: Qandli diabet -bu doimiy giperglikemiya bilan tavsiflangan 
tizimli metabolik kasallik bo'lib, uning asoratlari ko'plab organ-tizimlarga, shu jumladan qon 
tomirlar, buyraklar, ko'zning to'r pardasi va asab tizimiga salbiy ta'sir ko'rsatadi.

Tadqiqot maqsadi: Tajribaviy tadqiqotlarda qandli diabetda o'pka tomirlarida 
morfologik o'zgarishlar dinamikasini va ularninig nafas olish tizimining holatiga ta'sirini 
o'rganish

Material va usullar: Gistologik tekshiruv uchun kalamushlarning o'pka to'qimalarining 
yarim yupqa bo'laklarini gistologik tekshirishda o'pka tomirlarining qon bilan to'lishi bir xilligi, 
ularning bo'shlig'ida sezilarli miqdorda eritrotsitlar mavjudligi, o'pka parenximasi holati 
fiziologik me'yorda ekanligi aniqlandi. 6 oylik kalamushlarda interalveolyar to'siq devorlar 
tarkibida bitta kollagen tolalari mavjud. Peribronxial va perivaskulyar bo'shliqlarda oz 
miqdordagi limfoid to'qimalarning to'planishi mavjud. Bunday morfologik o'zgaruvchanlik 
fiziologik holatda o'pkaning normal tuzilishini yoshga bog'liq xususiyatlarini aks ettiradi. Ikki 
oydan olti oygacha bo'lgan kalamushlarda o'pka tuzilmalarining morfometrik ko'rsatkichlari 
dinamikasi qandli diabet kasalligining kechishiga bog'liq kompensator-moslashuvchan 
o'zgarishlarining shakllanishini ko'rsatadi. Nazorat guruhidagi hayvonlarda uglevod 
almashinuvining integral ko'rsatkichlari fiziologik ko'rsatkichlar bo'yicha berilgan.

Eksperimental guruh hayvonlarining o'pkasining yarim yupqa bo'laklarini mikroskopik 
tekshirish natijalariga ko'ra, diabetining 60-kunida peribroxial sohada yengil gipertrofiyadan 
tashqari, nazorat guruhi hayvonlaridan sezilarli tarkibiy farqlar aniqlanmadi. Bundan tashqari 
vaskulyarizatsiyaga ega bo'lgan perivaskulyar limfa tugunlari ko'rinadi.

Qandli diabetning 60-kunida tajriba guruhidagi kalamushlarda giperglikemiya darajasi 
8,1 yo 0,2 mmol/l, HbAlC - 7,1 yo 0,2% ni tashkil qildi, bu esa kasallikning o 'rtacha og'irligini 
ko'rsatadi. Morfometrik tahlilga ko'ra, kalamushlarda eksperimental qandli diabetning 60-kunida 
nazorat kalamushlar bilan solishtirganda AKK qiymatlari sezilarli darajada oshgani aniqlandi - 
17,4% (p<0,05), AK - 0,45% (R<0,05). Alloxan diabetning 60-kunida kalamushlarda alveola 
chuqurligi indeksi buzilmagan hayvonlarga nisbatan 6,3% ga (R<0,05) oshdi.

Xulosa: Qandli diabetda o'pka shilliq qavatidagi strukturaviy o'zgarishlarning 
polimorfizmi qayd etildi, xususan epiteliyning keratinlanish darajasi, qalinligi, epiteliy qatlami 
va yallig'lanish hujayralari infiltratsiyasining mavjudligi aniqlandi.

